
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის

თბილისი                                                                                               __ ____________ 2020 წ.


„ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“  საქართველოს მთავრობის ------ დადგენილებით განსაზღვრული ღონისძიებების გატარების მიზნით უწყებათაშორისი კომისიის და კომისიის ფარგლებში სამუშაო ჯგუფის შექმნის შესახებ



2020 წლის --- მაისის საქართველოს მთავრობის №___ დადგენილების „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ მე-3 მუხლის მე-14 პუნქტის საფუძველზე და  საქართველოს მთავრობის 2018 წლის 14 სექტემბრის N473 დადგენილებით დამტკიცებული „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების“ მე-6 მუხლის მე-2 პუნქტის „ო“ ქვეპუნქტის თანახმად, 


						ვ ბ რ ძ ა ნ ე ბ

მუხლი 1. „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის --------- დადგენილებით განსაზღვრული ღონისძიებების განხორციელების მიზნით:
ა) დამტკიცდეს უწყებათაშორისი კომისიის და სამუშაო ჯგუფის შემადგენლობა (დანართი 1);
ბ) დამტკიცდეს უწყებათაშორისი კომისიის და სამუშაო ჯგუფის საქმიანობის წესი (დანართი 2). 
მუხლი 2.   ბრძანება ძალაშია ხელმოწერისთანავე.
 
მინისტრი                                                                                                    ეკატერინე ტიკარაძე



















დანართი 1. 
უწყებათაშორისი კომისიის და სამუშაო ჯგუფის
 შემადგენლობა
1. „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის -------დადგენილებით განსაზღვრული ღონისძიებების გატარების მიზნით უწყებათაშორისი კომისიის (შემდგომში − კომისია) შემადგენლობა: 
ა) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე - კომისიის თავმჯდომარე;
ბ) საქართველოს ფინანსთა მინისტრის მოადგილე - კომისიის თავმჯდომარის მოადგილე;
გ) საქართველოს რეგიონული განვითარებისა და ინფრასტრუქტურის მინისტრის მოადგილე ან მისი მიერ უფლებამოსილი პირი (დეპარტამენტის უფროსი) - კომისიის წევრი;
დ) საქართველოს გარემოს დაცვისა და სოფლის მეურნეობის მინისტრის მოადგილე ან მის მიერ უფლებამოსილი პირი (დეპარტამენტის უფროსი) - კომისიის წევრი;
ე) საქართველოს ეკონომიკისა და მდგრადი განვითარების მინისტრის მოადგილე ან მის მიერ უფლებამოსილი პირი (დეპარტამენტის უფროსი) - კომისიის წევრი;
ვ) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული საჯარო სამართლის იურიდიული პირის სოციალური მომსახურების  სააგენტოს დირექტორი ან მის მიერ უფლებამოსილი პირი (დირექტორის მოადგილე/დეპარტამენტის უფროსი) - კომისიის წევრი;
ზ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის  დასაქმების ხელშეწყობის - სააგენტოს დირექტორი ან მის მიერ უფლებამოსილი პირი (დირექტორის მოადგილე/დეპარტამენტის უფროსი) - კომისიის წევრი;
თ) საქართველოს ფინანსთა სამინისტროს მმართველობის სფეროში შემავალი საჯარო სამართლის იურიდიული პირის შემოსავლების სამსახურის უფროსი ან მის მიერ უფლებამოსილი პირი (უფროსის მოადგილე/დეპარტამენტის უფროსი) - კომისიის წევრი;
გ) სამინისტროს პოლიტიკის დეპარტამენტის უფროსი - კომისიის წევრი .
2. კომისიის მუშაობაში კომისიის წევრის სტატუსით მონაწილეობა ეთხოვოთ:
ა) საქართველოს დამსაქმებელთა ასოციაციას  ( პრეზიდენტი ან მის მის მიერ უფლებამოსილი პირი);	Comment by Lika Klimiashvili: ამათი დამატების გადაწყვეტილება თუ იქნება მიღებული, არ არის დადგენილებაში განსაზღვრული. შეგვიძლია თუ არა კომისიას მივცეთ უფლებამოსილება მოიწვიოს წევრებად? ან რავიცი რამე ასეთი გზა? 

ბ) საქართველოს პროფესიული კავშირების გაერთიანებას (თავმჯდომარე ან მის მიერ უფლებამოსილი პირი).
3. კომისიის სამუშაო ჯგუფი განისაზღვროს მე-2 პუნქტით განსაზღვრული უწყებების წარმომადგენლებისგან.



დანართი 2

კომისიის საქმიანობის წესი
მუხლი 1. ზოგადი დებულებანი
ეს წესი განსაზღვრავს  „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის ----დადგენილებით (შემდგომში - პროგრამა) განსაზღვრული ღონისძიებების გატარების მიზნით უწყებათაშორისი კომისიის (შემდგომში − კომისია) მუშაობის წესს. 

მუხლი 2. კომისიის მუშაობისა და გადაწყვეტილებების მიღების წესი
1. კომისიას ხელმძღვანელობს კომისიის თავმჯდომარე, თავმჯდომარის არყოფნის შემთხვევაში – კომისიის თავმჯდომარის მოადგილე.
2. კომისიის წევრებისათვის კომისიის სხდომაზე დასწრება სავალდებულოა. კომისიის წევრის მიერ უფლებამოსილების დელეგირება დაუშვებელია. გამონაკლისია კომისიის წევრის თანამდებობრივი უფლებამოსილების შესრულების დაკისრება, მოქმედი კანონმდებლობის შესაბამისად. 
3. სამინისტროს პოლიტიკის  დეპარტამენტი ასრულებს კომისიის სამდივნოს ფუნქციას, ორგანიზებას უწევს კომისიის მოწვევას, ნიშნავს კომისიის სხდომებს, მათ შორის უზრუნველყოს სხდომების ელექტრონული ფორმატით ჩატარებას.
4. კომისიის ელექტრონული სხდომა ტარდება ელექტრონული ფორმით, რა დროსაც კომისიაზე განსახილველის ყველა საკითხი კომისიის წევრებს ეგზავნებათ ელექტრონული ფოსტის მეშვეობით.
5. კომისიის სხდომების მოწვევის ორგანიზება და საქმიანობის კოორდინაცია ხორციელდება კომისიის წევრებისათვის ელექტრონული ფოსტის მეშვეობით შეტყობინების გაგზავნის გზით.
6. კომისიის მდივნის არყოფნის შემთხვევაში, კომისიის თავმჯდომარე უფლებამოსილია კომისიის მდივნის ფუნქციის შესრულება დააკისროს ნებისმიერ სხვა პირს. 
7. კომისია უფლებამოსილია, თუ მას ესწრება კომისიის წევრთა სრული შემადგენლობის ნახევარზე მეტი, გარდა ელექტრონული ფორმით ჩატარებული სხდომის შემთხვევისა. 
8. კომისიის სხდომაზე გადაწყვეტილება მიღებულად ჩაითვლება, თუ მას, კენჭისყრის შედეგად, მხარს დაუჭერს კომისიის დამსწრე წევრთა ნახევარზე მეტი, ხოლო ელექტრონული ფორმით ჩატარებული სხდომის შემთხვევაში – კომისიის წევრების უმრავლესობის მიერ ელექტრონული ფოსტის მეშვეობით პოზიციის დადასტურების შემთხვევაში. ხმების თანაბრად გაყოფის შემთხვევაში, გადამწყვეტია კომისიის თავმჯდომარის ხმა. 
9. კომისიას, განსახილველ საკითხთან დაკავშირებით შეუძლია სხდომაზე მოიწვიოს სხვა ნებისმიერი პირი.

10. კომისიის სხდომები ფორმდება ოქმით, რომელსაც ხელს აწერენ კომისიის თავმჯდომარე, სხდომაზე დამსწრე კომისიის წევრები და კომისიის მდივანი. კომისიის წევრს უფლება აქვს მოითხოვოს და მიიღოს კომისიის სხდომის ხელმოწერილი ოქმი.	Comment by Tea Gvaramadze: წევრების ხელმოწერების მოგროვება გაგვიჭირდება მგონი	Comment by Lika Klimiashvili: მაშინ დავტოვოთ თავმჯდომარის

11. კომისიის მდივანი ხელმოსაწერად ამზადებს კომისიის სხდომის ოქმს.

12. კომისიის მუშაობასთან დაკავშირებულ სხვა საკითხებს, რაც არ რეგულირდება ამ წესით, წყვეტს კომისიის თავმჯდომარე.


მუხლი 3. სამუშაო ჯგუფის მუშაობის წესი
1. პროგრამის მე-3 მუხლის მე-15 პუნქტის თანახმად, კომისიისთვის შესაბამისი მასალების წარდგენის პროცესის კოორდინაციის მიზნით სამუშაო ჯგუფი სსიპ დასაქმების ხელშეწყობის სახელმწიფო სააგენტოსთან (შემდგომში - დასაქმების სააგენტო) ერთად:
ა) განიხილავს მაძიებელთა განაცხადებს და გადაარჩევს განაცხადებს ეკონომიკური საქმიანობების მიხედვით;
ბ) თითოეული განაცხადი თანდართული დოკუმენტაციით საბოლოო გადაწყვეტილების მიღების მიზნით წარუდგენს უწყებათაშორის კომისიას;
გ) ასრულებს ამზადებს ან აკორექტირებს ან/და დამატებით შეისწავლის ამა თუ იმ საკითხს კომისიის დავალების შესაბამისად. 
2. სამუშაო ჯგუფს ხელმძღვანელობს სამუშაო ჯგუფის თავმჯდომარე. თავმჯდომარის არყოფნის შემთხვევაში – სამუშაო ჯგუფის თავმჯდომარის მოადგილე.	Comment by Tea Gvaramadze: ვინ უნდა იყოს?	Comment by Lika Klimiashvili: პოლიტიკის დეპარტამენტის უფროსი
3. სამუშაო ჯგუფის წევრებისათვის სამუშაო ჯგუფის სხდომაზე დასწრება სავალდებულოა. სამუშაო ჯგუფის წევრის მიერ უფლებამოსილების დელეგირება დაუშვებელია. გამონაკლისია სამუშაო ჯგუფის წევრის თანამდებობრივი უფლებამოსილების შესრულების დაკისრება, მოქმედი კანონმდებლობის შესაბამისად. 

4.  დასაქმების სააგენტო ორგანიზებას უწევს სამუშაო ჯგუფის მოწვევას და ნიშნავს სამუშაო ჯგუფის შეხვედრას.
5. სამუშაო ჯგუფის სხდომების მოწვევის ორგანიზება და საქმიანობის კოორდინაცია ხორციელდება სამუშაო ჯგუფის წევრებისათვის ელექტრონული ფოსტის მეშვეობით შეტყობინების გაგზავნის გზით.
6. სამუშაო ჯგუფის მუშაობასთან დაკავშირებულ სხვა საკითხებს, რაც არ რეგულირდება ამ წესით, წყვეტს სამუშაო ჯგუფის თავმჯდომარე.



